2020 вося тӧвшӧр тӧлысь 1 лунсянь Коми Республикаӧс кӧсйӧны пыртны “Уджсикасын чӧжӧс вылӧ вот” торъя вот режим урчитӧм серти экспериментӧ (ас вылӧ уджалысьяслы вот). 2018 во вӧльгым тӧлысь 27 лунся 422-ФЗ №-а Федеральнӧй оланпас серти 2019 вося тӧвшӧр тӧлысь 1 лунсянь экспериментсӧ нуӧдӧны Россия Федерацияса нёль пилотнӧй дінмуын. Россия Федерацияса Веськӧдлан котыр пилотнӧй дінмуясын проект збыльмӧдан практика анализируйтан кывкӧртӧдъяс серти примитас 2020 вося тӧвшӧр тӧлысь 1 лунсянь Россия Федерация субъектъяслысь – “Уджсикасын чӧжӧс вылӧ вот” торъя вот режим урчитӧм серти экспериментӧ пырӧдчысьяслысь лыддьӧгсӧ паськӧдӧм йылысь помшуӧмсӧ.
Инвестиция збыльмӧдӧм да промышленнӧй предприятиеяслы вот сьӧкта чинтӧм вылӧ бур вот условиеяс лӧсьӧдӧм могысь кӧсйӧны паськӧдны дінмуын инвесторъяслы отсалан ногъяс.
Окталуна сьӧмкуд политикасӧ кутасны пӧртны олӧмӧ сы отсӧгӧн, мый:
1) верктуялӧны 204 №-а Индӧдлӧн положениеясӧн урчитӧм шӧр могъясӧдз воӧдчӧмсӧ да збыльмӧдӧны лӧсялана дінму проектъясса мероприятиеяссӧ, сы лыдын найӧс медводзӧн сьӧмӧн могмӧдӧмӧн;
2) могмӧдӧны сьӧмкуд юкӧнса торъя категория уджалысьяслы уджысь мынтысян тшупӧд да Коми Республика серти уджалӧмысь тӧлысся шӧркодь тшупӧд костын воӧдчӧм лӧсялӧмъяс видзӧмсӧ, а сідзжӧ кыпӧдӧма уджысь мынтысян медічӧт мындасӧ (районса коэффициент, Ылі Войвыв районъясын да накӧд ӧткодялӧм местаясын уджалӧмысь прӧчента надбавка, урчитӧм кадысь дырджык уджалӧмысь, войся кадӧ уджалӧмысь, шойччан да уджавтӧм праздничнӧй лунъясӧ уджалӧмысь доплата пырттӧг);
3) бурмӧдӧны социальнӧя отсалан мераяссӧ, сы лыдын:
збыльмӧдӧны республиканскӧй сьӧмкудйысь быд во содтӧд 1 млрд.-ысь унджык шайт вичмӧдӧм йылысь (быдвося индексируйтӧмӧн) Коми Республикаса Юралысьлысь тшӧктӧмсӧ сы вылӧ, медым отсавны челядя семьяяслы да уна челядя семьяяслы, семьяяслы да гражданалы, кодъяслӧн талун эмӧсь сьӧкыдлунъяс олӧмын, вермасны вӧзйыны татшӧм содтӧд отсалан мераяс вылӧ, кыдзи:
семьялы, ӧткӧн олысь гражданинлы, кодъяслӧн ӧти морт вылӧ шӧркодь чӧжӧсыс этшаджык быд морт вылӧ арталӧм гарантируйтӧм сьӧм чӧжӧсысь, пособиесӧ канмусянь выль сикас социальнӧй отсӧгӧн вежӧм – социальнӧй пособие (социальнӧй пособие босьтысьясӧн лоасны став граждана, кодъясӧс оланпастэчасӧн урчитӧм пӧрадокын шуӧма гӧля олысьясӧн, семьялӧн быд морт вылӧ шӧркодь чӧжӧс вылӧ видзӧдтӧг);
2019 вося сора тӧлысь 1 лунсянь “Сосногорск” да “Кӧрткерӧс” муниципальнӧй районъясса муниципальнӧй юкӧнъяслӧн мутасъясын челядя гӧля олысь семьяяслы семейнӧй социальнӧй контракт пыртӧм серти пилотнӧй проект збыльмӧдӧм;
4) лӧсьӧдӧны Коми Республикаӧс социальнӧй да экономика боксянь сӧвмӧдан шӧр могъяссӧ тӧд вылӧ босьтӧмӧн, кутшӧмъясӧс индӧма 2035 воӧдз период вылӧ Коми Республикаӧс социальнӧй да экономика боксянь сӧвмӧдан стратегияын, отраслевӧй признак серти канму уджтасъяс;
5) бурмӧдӧны Коми Республикаса республиканскӧй сьӧмкуд “уджтас форматын” сьӧмкуд планируйтан да олӧмӧ пӧртан нормативнӧй инӧда базасӧ, сы лыдын дінму проектъяссӧ Коми Республикаса канму уджтасъясӧ интегрируйтӧм серти, а сідзжӧ быд дінму проектлысь торъя мога рӧскод статьяяссӧ Коми Республикаса республиканскӧй сьӧмкуд йылысь да оланпасын Коми Республикаса меставывса сьӧмкудъяс йылысь помшуӧмъясын специализируйтӧм серти уджсӧ водзӧ нуӧдӧмӧн;
6) сӧвмӧдӧны Коми Республикаса канму уджтасъяслӧн окталун серти, сы лыдын сьӧмкудкостса трансфертъяс сетӧм серти артмӧдчӧмъяс збыльмӧдӧм вылӧ веськӧдӧм налысь мероприятиеяс збыльмӧдӧмысь виччысяна бӧртасъяс серти, аудит да мониторинг нуӧдан системасӧ;
7) оптимизируйтӧны сетан услугаяслысь ногтуй кыпӧдӧмсӧ могмӧдӧм могысь канму да муниципальнӧй учреждениеяссӧ;
8) оз лэдзны Коми Республикалысь рӧскод кӧсйысьӧмъяс урчитӧмсӧ, кутшӧмъяс абу йитчӧмаӧсь Россия Федерациялӧн субъектъясса канму власьт органъяслӧн уджмогъясӧ либӧ Россия Федерацияса Оланподулӧн да федеральнӧй оланпасъясӧн пыртӧм юалӧмъяс решитӧмкӧд;
9) кутчысьӧны Россия Федерацияса Веськӧдлан котырӧн урчитӧм Коми Республикаса канму власьт органъясӧс видзӧм вылӧ рӧскод лӧсьӧдан нормативӧ, сы лыдын:
Коми Республикаса олӧмӧ пӧртысь власьт органъяслӧн уджмогъяслысь (могъяслысь) реестр дасьтӧмӧн да нуӧдӧмӧн;
депутатъяслы, меставывса асвеськӧдлан бӧрйӧм чина йӧзлы, кодъяс пӧртӧны олӧмӧ ассьыныс уджмогъяссӧ пыр штатнӧй подув вылын, да муниципальнӧй служащӧйяслы уджысь мынтысьӧм вылӧ рӧскод лӧсьӧдан нормативъяс урчитӧмӧн;
меставывса асвеськӧдлан органъяслысь тэчассӧ оптимизируйтӧмӧн, сы лыдын Коми Республикаын муниципальнӧй юкӧнъяс вежӧмкӧд йитӧдын;
10) бурмӧдӧны Коми Республикалысь канму да муниципальнӧй могъяс вылӧ вузӧс, уджъяс, услугаяс ньӧбан система, сы лыдын:
сьӧмкуд процесскӧд топыд йитӧдын канму могъяссӧ планируйтӧмӧн;
сьӧмкуд сьӧмӧн окталуна вӧдитчӧм да закупка объектъяс опишитігӧн торкӧмъяслысь лыд чинтӧм могысь конкурентнӧй ногъясӧн збыльмӧдан став закупка серти Коми Республикаса заказчикъяслы поставщикъясӧс (пӧдрадчикъясӧс, олӧмӧ пӧртысьясӧс) индӧм вылӧ уджмогъяс ӧтувтӧмӧн;
“электроннӧй магазин” принципъяс подув вылын поставщикъясӧс (пӧдрадчикъясӧс, олӧмӧ пӧртысьясӧс) индан практика сьӧрсьӧн-бӧрсьӧн пыртӧмӧн закупкаяслысь восьсалунсӧ да тыдаланлунсӧ кыпӧдӧмӧн, сы лыдын заявка-офертаяс закупкаясӧ пырӧдчысьясӧс водзвыв меститӧмӧн да медічӧт донъяса вӧзйӧмъяс на костын ӧдйӧ бӧрйыны позянлунӧн;
ӧти и сійӧ жӧ продукция ньӧбӧмсӧ ӧтувтӧм могысь поставщикъясӧс индан ӧтувъя процедураяс нуӧдан практикасӧ паськӧдӧмӧн;
закупкаяс серти удж збыльмӧданногсӧ ӧткодялӧмӧн, ньӧбан вузӧс дорӧ типӧвӧй корӧмъяс дасьтӧмсӧ да вывті уна потребительскӧй свойствоа закупкаяс киритӧмсӧ, закупкаяс юкӧнын ӧтувъя юӧртан системаын меститӧм вузӧс, уджъяс, услугаяс каталоглысь позициясӧ опишитӧмӧн закупка йылысь юӧр стандартизируйтӧмсӧ пыртӧмӧн;
11) пӧртӧны олӧмӧ мероприятиеяслӧн прогнознӧй план серти Коми Республикаса канму эмбур асэмбуралӧмсӧ;
12) “Канмусянь кадастрӧвӧя донъялӧм йылысь” Федеральнӧй оланпас серти нуӧдӧны му участокъяссӧ ас кадӧ да бура кадастрӧвӧя донъялӧмсӧ (2020 воын – промышленносьт, энергетика, транспорт, связь, радиовещание, телевидение, информатика муяс, космоскӧд йитчӧм удж могмӧдӧм вылӧ муяс, дорйысян, видзчысянлун муяс, да мукӧд торъя нырвизя муяс, торйӧн ёна видзан мутасъяслӧн да объектъяслӧн муяс, ва фондса муяс лыдӧ пырысь му участокъяс; 2021 воын – олан пунктъяслӧн муяс лыдӧ пырысь му участокъяс, 2022 воын – капитальнӧя стрӧитан объектъяс);
13) кыскӧны дінму проектъяс ӧтув сьӧмӧн могмӧдӧм вылӧ федеральнӧй сьӧмкудйысь субсидияяс Коми Республикаса республиканскӧй сьӧмкуд позянлунъяс серти, а сідзжӧ босьтӧны сьӧмкуд сьӧм мездӧм могысь федеральнӧй сьӧмкудйысь мукӧд отсӧг да веськӧдӧны найӧс Коми Республикаӧс социальнӧй да экономика боксянь сӧвмӧдан мукӧд верктуя нырвизь сьӧмӧн могмӧдӧм вылӧ;
14) бурмӧдӧны сьӧмкудкостса йитӧдъяссӧ, сы лыдын:
Коми Республикаын муниципальнӧй районъяслы (кар кытшъяслы) Сьӧмӧн отсӧг сетан фондлысь йӧрышсӧ индексируйтӧмӧн;
муниципальнӧй юкӧнъяслы ышӧдан грантъяссӧ:
меставывса сьӧмкудъясын чӧжӧс база содтӧм могысь сетӧмӧн;
Коми Республикаын кар кытшъясса да муниципальнӧй районъясса муниципальнӧй юкӧнъяслӧн меставывса асвеськӧдлан органъяслӧн да лӧсялана администрацияяса юралысьлӧн (юрнуӧдысьяслӧн) уджлысь окталунсӧ донъялан бӧртасъяс серти сетӧмӧн;
муниципальнӧй районъяссӧ муниципальнӧй районӧ пырысь став овмӧдчӧминсӧ ӧтлаӧдӧмӧн муниципальнӧй кытшъяс вылӧ вежӧмсӧ сьӧмӧн ышӧдӧм могысь;
15) юклӧны локтан финансӧвӧй во да планӧвӧй период вылӧ республиканскӧй сьӧмкуд йылысь Коми Республикаса оланпасӧн Коми Республикаса республиканскӧй сьӧмкудйысь меставывса сьӧмкудъяслы субсидияяс (конкурс серти юклан субсидияяс, Коми Республикаса Веськӧдлан котырлӧн резервнӧй фонд тшӧт весьтӧ меставывса сьӧмкудъяслы субсидияяс да субсидияяс кындзи, кутшӧмъясӧс сьӧмӧн могмӧдан ӧшмӧсӧн лоӧны Россия Федерацияса Президентлӧн да Россия Федерацияса Веськӧдлан котырлӧн резервнӧй фондъяс тшӧт весьтӧ сьӧмкудкостса трансфертъяс);
16) водзӧ вӧдитчӧны сьӧмкудкостса трансфертъяслӧн видзтӧм колясъяслысь йӧрышсӧ чинтӧм могысь “збыльвывса коланлун серти вуджӧдан” механизмӧн;
17) вӧдитчӧны Коми Республикаса республиканскӧй сьӧмкудйысь меставывса сьӧмкудъяслы субсидияяс лӧсьӧдан, сетан да юклан правилӧясӧн, мый вынсьӧдӧма Коми Республикаса Веськӧдлан котырлӧн 2019 во кӧч тӧлысь 6 лунся 422 №-а шуӧмӧн;
18) бурмӧдӧны канму услугаяс сетан система:
канму услугаяс сетӧмсӧ котыртан ногтуй тӧд вылӧ босьтӧмӧн канму да муниципальнӧй услугаяс сетан уна мога шӧринъяслӧн уджлысь окталунсӧ гражданаӧн донъялан системаӧн вӧдитчӧмӧн;
Коми Республикаса олӧмӧ пӧртысь власьт органъясӧн да Коми Республикаса канму учреждениеясӧн сетан канму услугаяссӧ, административнӧй процедураяссӧ оптимизируйтӧмӧн;
Коми Республикаса олӧмӧ пӧртысь власьт органъяслысь да Коми Республикаса канму учреждениеяслысь канму услугаяссӧ канму да муниципальнӧй услугаяс сетан уна мога шӧринъясӧ сетӧмӧн канмуӧн веськӧдлӧмлысь да канму контрольлысь ногтуйсӧ водзӧ кыпӧдӧмӧн;
19) лӧсьӧдӧны ичӧт да шӧр предпринимательство субъектъяслы, социальнӧй нырвизя абу коммерческӧй организацияяслы сьӧмӧн да эмбур боксянь отсалан инструментъяс сӧвмӧдӧм, канму-аспом уджъёртасьӧм сӧвмӧдӧм, канму да муниципальнӧй закупкаяс бурмӧдӧм тшӧт весьтӧ Коми Республикаса вузӧс рынокъясын конкуренция сӧвмӧдӧм да аспом бизнеслысь пайсӧ содтӧм вылӧ условиеяс;
20) нуӧдӧны инфраструктура проектъяс збыльмӧдӧм вылӧ сьӧмкуд рӧскод оптимизируйтӧм серти удж, сы лыдын аспом инвесторъясӧс корӧмӧн;
21) нуӧдӧны помӧдз стрӧиттӧм объектъяс серти, кутшӧмъясӧс сьӧмӧн могмӧдісны Коми Республикаса республиканскӧй сьӧмкуд сьӧм тшӧт весьтӧ, помӧдз вайӧдтӧм капитальнӧй вложениеясӧн ӧтувъя рӧскод спишитан процедураяс;
22) пыртӧны Коми Республикаса канму сьӧм овмӧсӧн веськӧдлан системаӧ сьӧмкуд рӧскодлысь обзор;
23) контроль нуӧдан уджсӧ риск вылӧ веськӧдӧм муртӧсъясӧн планируйтӧмсӧ бурмӧдӧмӧн, рискъясӧн веськӧдлан система лӧсьӧдӧмӧн кыпӧдӧны пытшкӧсса канму финансӧвӧй контрольлысь окталунсӧ;
24) уна гражданаӧс корӧны пырӧдчыны торъя сьӧмкуд помшуӧмъяс видлалан да примитан, налӧн окталун да бӧртаслун бӧрся ӧтйӧза контроль нуӧдан процедураясӧ татшӧм ногӧн:
гражданалысь водзмӧстчан проектъяс збыльмӧдӧмӧн, “Войтырлӧн сьӧмкуд” проект паськӧдӧмӧн, сы лыдын “Сьӧмкуд да ми”, “Войтырлӧн сьӧмкуд школаын” пилотнӧй проектъяс пыр;
йӧзлысь сьӧмкуд да финансӧвӧй тӧдӧмлун кыпӧдӧм серти мероприятиеяс нуӧдӧмӧн, сы лыдын Коми Республикаын лӧсьӧдан  финансӧвӧй тӧдӧмлунлӧн портал пыр финансӧвӧй тӧдӧмлунӧн паськыда тӧдмӧдӧмӧн да йӧзлы юӧртӧмӧн;
“Ӧтуввез” юӧртан да телекоммуникация везйын (сы лыдын Россия Федерацияса сьӧмкуд системалӧн ӧтувъя порталын) сьӧмкуд процесс збыльмӧдӧмкӧд йитчӧм юӧр восьсӧн йӧзӧдӧмӧн;
“Ӧтуввез” юӧртан да телекоммуникация везйын “Гражданалы сьӧмкуд” юӧртан брошюраяс лӧсьӧдӧмӧн да публикуйтӧмӧн;
сьӧмкуд мыччӧдъяслӧн восьсалун серти Коми Республикаын муниципальнӧй юкӧнъяссӧ донъялӧм;
Коми Республикаса канму уджтасъяс збыльмӧданног да налысь окталунсӧ донъялӧм йылысь вося отчётъяссӧ Коми Республикаса канму уджтасъяссӧ кывкутӧмӧн олӧмӧ пӧртысьяслӧн официальнӧй сайтъясын йӧзӧдан практика водзӧ нуӧдӧмӧн, а сідзжӧ Коми Республикаса олӧмӧ пӧртысь власьт органъяс бердын ӧтйӧза сӧветъяс дырйи найӧс кывзӧмӧн.
25) ышӧдӧны “Ичӧт да шӧр предпринимательство да предпринимательяслы водзмӧстчыны отсалӧм” национальнӧй проект збыльмӧдӧм серти Коми Республика мутасын ичӧт да шӧр предпринимательство субъектъяслысь предпринимательясӧс водзмӧстчыны, сы лыдын вот перъян торъя режимъяс дырйи вӧдитчан вот ставкаяс чинтӧм тшӧт весьтӧ;
26) кыпӧдӧны Коми Республикаса республиканскӧй сьӧмкудлысь инанлунсӧ татшӧм ногӧн:
2020 во вылӧ да 2021 – 2022 воясся планӧвӧй период вылӧ Коми Республикаса медся ичӧт дефицита балансируйтӧм республиканскӧй сьӧмкуд лӧсьӧдӧмӧн;
Коми Республикаса республиканскӧй сьӧмкуд рӧскод содӧмсӧ дзескӧдӧмӧ кутчысигӧн сьӧмкуд рӧскодсӧ планируйтӧмӧн, кутшӧмӧс абу могмӧдӧма дыр кадколаст вылӧ чӧжӧс воан зумыд ӧшмӧсъясӧн, Коми Республикаса рӧскод кӧсйысьӧмъяс да 204 №-а Индӧдын сувтӧдӧм могъяс быть збыльмӧдӧмсӧ тӧд вылын кутӧмӧн;
Коми Республикаса республиканскӧй сьӧмкуд сьӧм учётӧ босьтан ӧтувъя тшӧтын сьӧм колясъясӧн веськӧдлӧм серти операцияяс нуӧдӧмӧн.
27) воӧдчӧны уджйӧзын зумыдлун петкӧдласъяслӧн значениеясӧдз, кутшӧмъяс лӧсялӧны сьӧмкуд кредитъяс реструктуризируйтӧм йылысь артмӧдчӧмъяслӧн условиеяслы, кутшӧмъясӧс 2017 воын Коми Республикалы сетӧма федеральнӧй сьӧмкудйысь, могмӧдӧны Коми Республикаса канму уджйӧз йӧрышлысь да сылӧн тэчаслысь Коми Республикаса сьӧм овмӧсын позянлунъяслы лӧсялӧмсӧ:
Коми Республикаса уджйӧз портфельлысь тэчассӧ вежӧм серти удж нуӧдӧмӧн, кутшӧмӧс веськӧдӧма Коми Республикаса канму уджйӧз бырӧдӧм да сійӧс могмӧдӧм серти ӧтувъя мынтӧмъяс ӧткодя юклӧм вылӧ, медым эз ло Коми Республикаса республиканскӧй сьӧмкуд вылӧ “вывті ыджыд” нагрузка;
канму гарантияяс сеттӧмӧн;
финансӧвӧй рынокын Коми Республикаса республиканскӧй сьӧмкудлы лӧсялана кадколаст да дон серти условиеяс вылын босьтны позяна ресурсъяс бӧрйӧмӧн.
Колӧ, медым 2020 – 2022 вояс вылӧ Коми Республикаса сьӧмкуд да вот политикаын колис безопаснӧй пределын уджйӧз нагрузкасӧ кутӧмӧн балансируйтӧм сьӧмкудйӧдз воӧдчӧм вылӧ вот чӧжӧс база зумыда содтігӧн да рӧскод кутігӧн видзны Коми Республикаса сьӧмкуд системалысь зумыдлунсӧ сы могысь, медым дугдывтӧг пӧртны олӧмӧ национальнӧй проектъяс збыльмӧдӧм серти Коми Республикалысь кӧсйысьӧмъяссӧ.
